
R  E  P U  B  L  I  K  A    E   S  H  Q  I  P  Ë  R  I  S  Ë
 KËSHILLI BASHKIAK
V E N D I M

Nr. 177, datë 24.12.2021
“PËR 
PËRCAKTIMIN E MËNYRËS DHE RREGULLAVE QË DO TË NDIQEN PËR SUBVENCIONIMIN E SHËRBIMIT TË TRANSPORTIT PUBLIK QYTETAS NË BASHKINË TIRANË”

Në mbështetje të nenit 113, pika 2, të Kushtetutës, nenit 8, pika 2, nenit 9, pika 1, nënpika 1.1, shkronja “b”, nenit 23, pika 6, nenit 54, shkronja “k”, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 68/2017, “Për financat e vetëqeverisjes vendore”, ligjit nr. 8378, datë 22.07.1998 “Kodi Rrugor i Republikës së Shqipërisë”, të ndryshuar, ligjit nr. 8308, datë 18.03.1998 “Për transportet rrugore”, të ndryshuar, udhëzimit nr. 5627, datë 18.11.2016, të ministrit të Transportit dhe Infrastrukturës “Për përcaktimin e kritereve, rregullave dhe dokumentacionit për lëshimit të licencave dhe çertifikatave për ushtrimin e veprimtarisë në transportin rrugor të udhëtarëve brenda vendit”, të ndryshuar, si dhe në vijim të memos nr. 50703 prot., datë 20.12.2021, të Drejtorisë së Përgjithshme të Punëve Publike, me propozim të kryetarit të Bashkisë, Këshilli Bashkiak,
V E N D O S I:

KREU I

DISPOZITA TË PËRGJITHSHME

1. Ky vendim ka për objekt përcaktimin e mënyrës dhe rregullave që do të ndiqen për subvencionimin e shërbimit të transportit publik qytetas në Bashkinë Tiranë.

2. Në kuptim të këtij vendimi, termat e mëposhtëm kanë këto kuptime:

2.1. Subvencioni Total (ST) është vlera totale e subvencionit të parashikuar për tu shpërndarë. 

2.2 Subvencioni për Linjë (SL) ështe subvencioni i përllogaritur në bazë të urdhërave të kushteve të posacme të shërbimit të çdo linje mbështetur në kapacitetin e mjeteve të parashikuara për në punë, si dhe kilometrat që operatori duhet të realizojë me këto mjete për përmbushjen e kushteve të kontrates, duke konsideruar periudhën e vitit që linja operon me kapacitetin maksimal.

2.3 Subvencioni që duhet paguar për linje (SPL) është subvencioni që perfitojnë operatorët për çdo linjë. 

2.4 Shërbimi i Kontraktuar i Linjës (SHL) është kapaciteti i mjeteve të çertifikuara/autorizuara të parashikuara për në punë dhe kilometrat që duhen përshkruar me këto mjete mbeshtetur në numrin e mjeteve në punë nga operatori për secilën linjë sipas urdhërave të kushteve të posacme të shërbimit të linjave. 

2.5 Shërbimi i kontraktuar i të gjithë rrjetit (SHT) është kapaciteti i mjeteve të çertifikuara/Autorizuara të parashikuara për të qënë në punë si dhe kilometrat që duhen përshkruar me këto mjete, nga operatorët për të gjitha linjat sipas urdhërave të kushteve të posacme të shërbimit të linjave.  

2.6 Shërbimi Faktik i Linjes (SHF) është kapaciteti i mjeteve të çertifikuara/Autorizuara që kanë qënë në punë si dhe kilometrat që pershkruhen faktikisht mbështetur në numrin e mjeteve në shërbim/punë nga operatori për linjën.  

2.7 Shërbimi faktik për gjithë rrjetin (SHFT) është kapaciteti i mjeteve të certifikuara/Autorizuara që kanë qënë në punë si edhe kilometrat që përshkruhen faktikisht mbështetur në numrin e mjeteve në shërbim/punë nga operatoret për të gjitha linjat .

2.8 Kapaciteti mjetit Autobus është kapaciteti sipas dokumentacionit përkatës në lejet e qarkullimit për mjetet e çertifikuara/autorizuara (KA).
2.9 Kapaciteti Total mjeteve Autobus është shumatorja e kapacitetit të mjeteve autobus të parashikuara për në punë sipas dokumentacionit përkatës në lejet e qarkullimit, të parashikuara sipas urdhërave të kushteve të posacme të shërbimit të secilës linjë (KAT = KA1+KA2.+.+.+KA-n).

2.10 Kilomentrat e përshkruara sipas kontratës janë kilometrat që duhen përshkruar në një muaj nga secili mjet i çertifikuar/autorizuar parashikuar për të qënë në punë, si përcaktuar në urdhërat e kushteve të posacme të shërbimit të secilës linjë, duke konsideruar muajin e vitit që linja operon me kapacitetin maksimal, (KmAK).

2.11 Kilomentrat Totale të pershkruara sipas kontratës janë totali i kilometrave që duhen   përshkruar në një muaj nga të gjitha mjetet e certifikuara/autorizuara të parashikuara për në punë, sipas percaktimeve në urdhërat e kushteve të posacme të shërbimit të secilës linjë  duke konsideruar muajin e vitit që linjat operojnë me kapacitetin maksimal, (KmAKT = KmAK1 + KmAK2.+.+.+KmAK-n).
Kreu II

MËNYRA E PËRLLOGARITJES SË SUBVENCIONIT

1. Në zbatim të pikave 2.8 dhe 2.9, të kreut I, të këtij vendimi, përllogarisim KATL (kapacitetin total të mjeteve për linjë), KATT  (kapacitetin total të mjeteve për të gjitha linjat), KATL-P (kapacitetin total të mjeteve për linjë për një periudhë të vitit), si më poshtë:

a. (KATL) dhe (KATT) përllogariten sipas përcaktimeve të lidhura me shërbimin e kontraktuar të linjës (SHL), duke konsideruar mjetet e autobus të çertifikuara/autorizuara parashikuar për të qenë në punë në ditën me shërbimin maksimal sipas urdhërave të kushteve të posaçme të linjave. 

b. (KATL-P) përllogaritet sipas përcaktimeve të lidhura me shërbimin e kontraktuar të linjës (SHL), duke konsideruar mjetet e autobus të çertifikuara/autorizuara parashikuar për të qenë në punë në njërën nga ditët tip të sherbimit sipas urdhërave të kushteve të posacme të linjave, duke konsideruar muajin për të cilin po bëhen përllogaritjet. 

2. Në zbatim të pikave 2.10 dhe 2.11, të kreut I, të këtij vendimi, kemi KmAKTL (kilometrat total për linjë), KmAKTT  (kilometrat total për të gjitha linjat), si edhe KmAKTL-P, që është totali i kilometrave që duhen përshkruar në një muaj nga të gjitha mjetet e çertifikuara/autorizuara të parashikuara për të qënë në punë në një linjë, sipas percaktimeve në urdhërat e kushteve të posacme të shërbimit të secilës linjë  duke konsideruar muajin për të cilin po bëhen përllogaritjet.

3. Në zbatim të pikave 2.6 dhe 2.7 të Kreut I, Kapaciteti Faktik i mjeteve autobus është kapaciteti i mjetit autobus i çertifikuar/autorizuar që ka qenë faktikisht në sherbim/ditë/punë (KAF). 

4. Në zbatim të pikave 2.6 dhe 2.7 të Kreut I, Kapaciteti Total Faktik i mjeteve Autobus është shumatorja e kapacitetit të mjeteve autobus të çertifikuar/autorizuar sipas dokumentacionit përkatës në lejet e qarkullimit që ka qenë faktikisht në shërbim/ditë/punë (KAFT = KAF1+KAF2.+.+.+KAF- n).

5. Në zbatim të pikave 3 dhe 4, të këtij Kreu, kemi KAFTL (kapacitetin faktik total të mjeteve për linjë) dhe KAFTT  (kapacitetin faktik total të mjeteve për të gjitha linjat).

6. Në zbatim të pikave 2.6 dhe 2.7 të Kreut I, Kilomentrat e përshkruara faktike jane kilometrat e përshkruara në shërbim në linjë për secilin nga mjetet autobus të çertifikuar/autorizuar që ka qenë faktikisht në shërbim/muaj/punë/ (KmAF).

7. Në zbatim të pikave 2.6 dhe 2.7 të Kreut I, Kilomentrat Totale faktike të përshkruara janë totali i kilometrave të përshkruara nga të gjitha mjetet autobus të çertifikuar/autorizuar që kanë qenë faktikisht në shërbim/muaj/punë (KmAFT = KmAF1 + KmAF2.+.+.+KmAF-n).

8. Në zbatim të pikave 6 dhe 7 të këtij Kreu, kemi KmAFTL (kilometrat total faktik për linjë) dhe KmAFTT  (kilometrat total faktik për të gjitha linjat).

KREU III

KUSHTET DHE KRITERET PËR TË PËRFITUAR NGA SUBVENCIONIMI

1. Për përllogaritjen e subvencionit për linjë (SL), fillimisht nisur nga totali i subvencionit të përcaktuar (ST), të bëhet ndarja përkatëse se sa i takon secilës linjë, referuar urdhrave të kushteve të posaçme të shërbimit për këto linja.

2. Përllogaritja e subvencionit për linjë (SL) të bëhet sipas formulës së mëposhtme:

- SL = [(ST * 50%) * (KATL/KATT)] +  [(ST * 50%) * (KmAKTL / KmAKTT)].

3. Subvencioni për linjë (SL), i përllogaritur sipas pikës 2, të këtij kreu, të shpërndahet në mënyrë të barabartë për 12/muajt e vitit për linjë (SLM = SL/12), ose në rast se ka subvencione me periudhë më të shkurtër se një vjeçare, të shpërndahet në menyrë të barabartë për sa muaj është parashikuar.

4. Referuar përllogaritjes së subvencionit për linjë/muaj, sipas pikës 3, të këtij kreu, të përllogaritet subvencioni që duhet paguar për secilën linjë në muaj (SPL), sipas formulës së mëposhtme:

- SPL = [(ST*50%) * (KATL/KATT) *(KAFTL/KATL-P)] + [(ST*50%) * (KmAKTL / KmAKTT) * (KmAFTL /KmAKTL-P)].

5. Subvencioni që duhet paguar për linjë (SPL), të bëhet funksional dhe paguhet sipas përllogaritjeve të bëra në piken 4, të këtij kreu, vetëm nëse operatori kryen me mjetet e çertifikuara/autorizuara jo më pak se 90 % të kilometrave/muaj të përllogaritura (KmAKTL) për shërbimin e kontraktuar të linjës (SHL), sipas periudhave/muajve të vitit. 

6. Subvencioni që duhet paguar (SPL) për secilën linjë/muaj nuk duhet të kalojë vlerën e  përllogaritur sipas pikës 2, të këtij kreu, për subvencionin e përllogaritur mujor të linjës (SLM) pavarësisht rezultateve të formulës.  

7. Verifikimi i parametrave të cituara më lart të tilla si kapaciteti faktik total i mjeteve për linjë “KAFTL”, kapaciteti faktik total i mjeteve për të gjitha linjat “KAFTT”, “KmAFTL” kilometrat total faktik për linjë  dhe “KmAFTT” kilometrat total faktik për të gjitha linjat, të bëhen nëpërmjet sistemit të GPS, i cili duhet të jetë i konfiguruar konform kushteve të përcaktuara në kontratë dhe referencave të hartuara nga ana e Bashkisë së Tiranës me aktet përkatëse. 

KREU VI

PROCEDURA E VERIFIKIMIT PËR PËRFITIMIN E SUBVENCIONIMIT
1. Agjensia e Mbrojtjes së Konsumatorit, në zbatim të këtij vendimi, monitoron në terren periodikisht  shërbimin e linjave të transportit qytetës.

2. Agjensia e Mbrojtjes së Konsumatorit, raporton mbi monitorimin sipas pikës 1, të këtij kreu brenda 5 (pesë) ditëve të muajit pasardhës, për muajin paraardhës pranë Drejtorisë së Transportit e Trafikut Rrugor.

3.  Ky raport duhet të përmabajë të dhënat si më poshtë: 

a. Emërtimin e linjës qytetëse;

b. Datën dhe orën e monitorimit;

c. Stacionin ku është monitoruar linja;

d. Numrin e mjeteve në punë për çdo ditë tip të monitoruar;

e. Targat e mjeteve të konstatuara në terren gjatë monitorimit periodik.

f. Orarin e mberritjes dhe nisjes nga stacioni të secilit mjet gjatë monitorimit.

4. Drejtoria e Transportit dhe Trafikut Rrugor, monitoron shërbimin e transportit qytetas, nëpërmjet sistemit GPS, duke shkarkuar raportet përkatëse nga sistemi për verifikimin e kapacitetit të linjës si edhe kilometrave të përshkruara.

5. Raporti i Kilometrave sipas Sistemit GPS duhet të raportojë minimalisht: linjën, datën e raportit,  targën e mjetit, tipologjinë e mjetit dhe kilometrat e përshkruara nga mjeti sipas periudhës së përzgjedhur (dites/muajit) për verifikim dhe çertifikim.

6. Brenda 10 (dhjetë) ditëve të para të muajt pasardhës, Drejtoria e Transportit e Trafikut Rrugor, të verifikojë përputhshmërinë e kapacitetit të mjeteve nga sistemi GPS duke i krahasuar me raportet nga terreni të Agjensisë së Mbrojtjes së Konsumatorit, të secilës linjë, për disa nga ditët tip të shërbimit, ku verifikohet përputhshmëria e operimit të mjeteve që kanë qenë në shërbim në ditën që është monitoruar nga Agjensia e Mbrojtjes së Konsumatorit me atë që ka raportuar sistemi GPS. Në rastet kur raportimi i AMK-së, nuk përputhet me raportin e GPS-së, operatori nuk do të përfitojë nga subvencionimi sipas parashikimeve të këtij vendimi.

7. Drejtoria e Transportit e Trafikut Rrugor, të përllogarisi realizueshmërinë e kilometrave mujor, të përcaktuar me urdhëra kryetari për secilën linjë, si dhe të verifikojë kapacitetin e mjeteve të linjës në ditët tip të shërbimit.

8. Drejtoria e Transportit e Trafikut Rrugor, pasi kryen verifikimet dhe përllogaritjet sipas parashikimeve të këtij vendimi, dhe konstaton plotësimin e kushteve për përfitimin e këtij subvencioni, të paraqesi pranë Drejtorisë së Përgjithshme të Menaxhimit Financiar, raportin përfundimtar për pagesën e subvencionit për operatorët e shërbimit të transportit qytetas, me elementët si më poshtë:
a. Emërtimin e linjës; 

b. Numri i Niptit; 

c. Numri i Licencës; 

d. Aplikimi i skemës dhe formulës së subvencionit me sqarimet përkatëse;

e. Shuma për tu paguar;

f. Bankën ku përfituesi ka llogarinë;

g. Numrin e llogarisë.
9. Drejtoria e Përgjithshme e Menaxhimit Financiar, pas përcjelljes së dokumentacionit të përcaktuar në pikën 8, të këtij kreu, ndjek procedurat për kryerjen e pagesave.
KREU V

DISPOZITA TË FUNDIT

1. Ngarkohen Drejtoria e Përgjithshme e Punëve Publike, Drejtoria e Përgjithshme e Menaxhimit Financiar dhe Agjencia e Mbrojtjes së Konsumatorit për zbatimin e këtij vendimi.

K R Y E T A R

ROMINA KUKO

